
ହନୂ ହେ, ଏ ମୁଦ୍ରିକା ନୋହେ ଅନ୍ତର ।

ପ୍ରଭୁଙ୍କ କରେ ଥାଇଣ ମୋର ତନୁ ଭ୍ରମୁ ଯେ ଥାଇ ନିରନ୍ତର ।

ମୁଦ୍ରିକା ମସ୍ତକେ ଲଗାଇ ଆପଣା-ପଣନ୍ତରେ ବାନ୍ଧି ରଖିଲେ ।

ମସ୍ତକୁଁ ମଣି ବାହାର କରି ପୁଣି ହନୂ କରରେ ସମର୍ପିଲେ ।

ହନୂ ହେ, ମୋଠାରେ କରୁଣା କରିବେ ।

ଦୀନଜନଠାରେ କରୁଣା କଲେଟି କରୁଣାସିନ୍ଧୁ ବୋଲାଇବେ ।

କହିବ ହ୍ନୁ ହେ ଏତେକ ମାତ୍ରକ ମୋହର ବିନୟ ଉଦନ୍ତ ।

କେବଳ ମୋହର କଲା ଅପରାଧ କ୍ଷମା କରିବେ ମୋର କାନ୍ତ ।

ହନୂ ଯେ, ପ୍ରବୋଧ କରିଣ କହଇ ।

ବୋଲେ ବିଶି ରାମ ଛାମୁରେ ଜଣାଇ ନିକଟେ ଆଣିବି ବୋଲଇ ।




ବିଷୟସୂଚୀ


	୧ ଊନବିଂଶ ଛାନ୍ଦ
	୨ ରାଗ-ଆହାରୀ
	୩ ଲଙ୍କାକାଣ୍ତ
	୪ ପଞ୍ଚମ ଛାନ୍ଦ
	୫ ରାଗ-ସରସବସନ୍ତ





ଊନବିଂଶ ଛାନ୍ଦ

ରାଗ-ଆହାରୀ


ଜାନକୀକାନ୍ତ, ହନୂ ସଙ୍ଗେ ଏକାନ୍ତ ।  ଆଲିଙ୍ଗନ କରିଣ ପୁଚ୍ଛନ୍ତି ଉଦନ୍ତ ।

କିସ ବାରତା, ଦେଇଅଛି ବନିତା । କହ କହ ହନୂ ପ୍ରତେ ଯିବଇଁ ମୁଁ ତା ।

ଶ୍ରୀରାମ ବାଣୀ, ମରୁତସୁତ ଶୁଣି । ବସନ ଫେଡ଼ିଣ ଦେଲେ ମସ୍ତକ ମଣି ।

ଦେଖିଣ ରାମ, ହୋଇଲେ ପୂର୍ଣ୍ଣକାମ ।  ଗଳାରେ ତାହା ଗୁନ୍ଥିଣ କଲେକ ଦାମ ।

ଆହା ସେ ରାମା, ମୋ-ନୟନପ୍ରତିମା ।  ବିମ୍ବାଧରୀ ଗଉରୀ ସର୍ବସୁଖଧାମା ।

ଅସୁରୀଚୟ, ତାଙ୍କୁ କରାନ୍ତି ଭୟ ।  ଭୟାଳୁ ସେ ମୋତେ ମନେ ରଖି ନିର୍ଭୟ ।

ଜନକଜେମା, ସେ ମୋର ପ୍ରିୟତମା ।  ହୋଇଛି କୃଷ୍ଣପକ୍ଷ ଚତୁର୍ଥୀ ଚନ୍ଦ୍ରମା ।

ଯେତେ ଅସୁର, ଥିବେ ସେ ଲଙ୍କାପୁର ।  ମାରିଣ ଆଣିବି ନିଶ୍ଚେଁ ଜାନକୀ ମୋର ।

ଶ୍ରୀରାମରାଜ, ହନୂ କନ୍ଧେ ଶ୍ରୀଭୁଜ ।  ଦେଇଣ ହକରାଇଲେ ସେ କପିରାଜ ।

ସୁଖେ ସୁଗ୍ରୀବ, ଆମ୍ଭ କାର୍ଯ୍ୟ କରିବ ।  ଲଙ୍କା ବିଜୟ କରିବା ସୈନ୍ୟ ସାଜିବ ।

ଶୁଣିଣ ମିତ, ସୈନ୍ୟ ସାଜେ ତ୍ୱରିତ ।  ବୋଲେ ବିଶି ସୁନ୍ଦରାକାଣ୍ତ ସମାପତ ।




ଲଙ୍କାକାଣ୍ତ

ପଞ୍ଚମ ଛାନ୍ଦ

ରାଗ-ସରସବସନ୍ତ


ରାବଣ ଛାମୁରେ ଜଣାଇଲାକ ଡ଼ଗର ।

ଭୋ ଦେବ ତ୍ରିଭୁବନ ବିଜୟୀ ଲଙ୍କେଶ୍ୱର ।

ଶ୍ରୀରାମ ଲକ୍ଷ୍ମଣ କପିରାଜ ସଙ୍ଗେ ଘେନି ।

ବିଜୟ କଲେ ମହୀନ୍ଦ୍ରଗିରିର ମୂର୍ଦ୍ଧନି ।

		 ଏ ପୃଷ୍ଠାଟି ୪ ଜାନୁଆରୀ ୨୦୨୩ ଦିନ ୧୫:୫୪ ବେଳେ ବଦଳାଯାଇଥିଲା ।
	ଏହି ଲେଖା  କ୍ରିଏଟିଭ କମନ୍ସ ଆଟ୍ରିବୁସନ/ସେଆର ଏଲାଇକ ଲାଇସେନ୍ସରେ ରଖାଯାଇଛି;
ଆହୁରି କିଛି ନୀତି ମଧ୍ୟ ଥାଇପାରେ ।
ଅଧିକ ଜାଣିବା ପାଇଁ ବ୍ୟବହାର କରିବାର ନିୟମ ସବୁ ଦେଖନ୍ତୁ ।

